
Hyjprlnderlt joaklm e Ana

E mérkurée, 9 shtator 2020 - Shenjtori i dités.

Mbledhja pér Hyjprindérit Joakim e Ana. Etérit e Sinodit té Treté Ekumenik. Omari i
Teruanit.

- Hyjprindérit Joakim e Ana -

Sot Kisha joné feston kujtimin e Hyjprindérve té shenjté Joakim dhe Ana sepse ata u
béné shkak i njé gézimi mbarébotéror me lindjen e Hyjlindéses Mari. Joakimi ishte
nga fisi i Judés ndérsa Ana ishte nga fisi i Levit. Sipas tradités sé shenjté prindérit e
Shén Marisé, Joakimi dhe Ana mbetén pa fémijé pér shumé vite dhe shterpésia e
pamundésia e pasjes sé njé fémije, sipas mendésisé hebraike, konsiderohej si njé
mallkim prej Peréndisé. Té dy ishin shérbétoré té vérteté té Peréndis€, té drejté
dhe shpresétare, por lutjet e tyre pér njé fémijé nuk kishin marré pérgjigje.

Njé dité kur Joakimi erdhi té bénte ofrimin e tij né tempull, ngaqgé s’kishte fémije, ai
u kthye nga kryeprifti i cili e qortoi me ashpérsi. | hidhéruar dhe i dekurajuar,
Joakimi u largua né njé vend té vetmuar pér té fshehur turpin e tij. Teksa ishte duke
u lutur tek Peréndia, gélloi gé edhe gruaja e tij, Ana, lutej pér té njéjtén gjé né té
njéjtén kohé. Atéheré njé engjéll iu shfag té dyve duke lajméruar se Ana do té
mbarsej me njé femijé, emri i té cilit do té béhej shembull pér gjithé botén.
Premtimi i engjéllit u pérmbush dhe Ana lindi njé vajzé, Mariné. Té dy prindérit
premtuan se vajzén e lindur do t'ia pérkushtonin Peréndis€, premtim gé e mbajtén
kur Maria u bé tre vjec.

Pas késaj, Joakimi dhe Ana e kaluan pjesén tjetér té jetés me kreshmé, lutje dhe



lemosha pér té varférit. Joakimi dhe Ana dorézuan shpirtin e tyre né page tek
Peréndia duke trashéguar té mirat e pérjetshme, pasi veté Zoti na siguroi se té
drejtét do té shkojné né jetén e pérjetshme.

- Etérit e Sinodit té Treté Ekumenik, viti 431 -

Nestori, episkopi i Konstandinopojés, mésonte se te Krishti nuk bashkoheshin
pérsosmeérisht natyra hyjnore dhe ajo njerézore, por se Ai ishte njé njeri i thjeshté i
hyjnizuar, dhe se té Téréshenjtén nuk mund ta quanim Nénén e Peréndisé. Falé
zellit apostolik dhe shkrimeve té frymézuara té shén Kirilit té Aleksandrisé, Etérit e
mbledhur dhe té kryesuar prej tij e dénuan kété herezi dhe konfirmuan besén e dy
Sinodeve té para, duke shpallur qarté se Zoti Jisu Krisht e mbajti téré natyrén
njerézore, qé té na jepte mundésiné pér t'u bashkuar vértet me natyrén e Tij
hyjnore.

